
Shri Ganesha Stuti Rishabhakrita

ரு’ஷப⁴க்ரு’தா ஶ்ரீக³ணேஶஸ்துதி:

॥ஶ்ரீக³ணேஶாய நம:॥
ரு’ஷப⁴ உவாச ।
நமஸ்தே ப்³ரஹ்மரூபாய க³ணேஶ கருணாநிதே⁴ ।
பே⁴தா³பே⁴தா³தி³ஹீநாய க³ணாநாம் பதயே நம:॥ 42॥
நிராகாராய நித்யாய ஜக³தா³காரமூர்தயே ।
அநந்தாய பரேஶாய பராத்பரதராய தே ॥ 43॥
ஆதி³மத்⁴யாந்தஹீநாய கு³ணாகாராய தே நம: ।
கு³ணேஶாய ஜக³த்ஸ்ரஷ்ட்ரே பாலகாய ஹராய ச ॥ 44॥
நமோ நாநாவதாராய ப⁴க்தபாலநஹேதவே ।
ஸுராஸுரமயாயைவ ஸுராஸுரஸுபூஜித ॥ 45॥
யோகா³ய யோக³தா³த்ரே ச யோகா³காராய தே நம: ।
யோகா³நாம் பதயே துப்⁴யம் ப்³ரஹ்மணாம் பதயே நம:॥ 46॥
ஸர்வாத³யே க³ணாத்⁴யக்ஷ ஸர்வபூஜ்யாய டு⁴ண்ட⁴யே ।
ஸர்வாந்தே ஹ்யவஶிஷ்டாய விக்⁴நேஶாய நமோ நம:॥ 47॥
ஹேரம்பா³ய நிஜாநந்த³வாஸிநே ஸித்³த⁴ஸேவித ।
ஸித்³தி⁴பு³த்³தி⁴பதே துப்⁴யம் நாநா கே²லகராய தே ॥ 48॥
த⁴ர்மார்த²காமமோக்ஷாணாம் தா³யகாய நமோ நம: ।
ப்³ரஹ்மீபூ⁴தகராயைவ ப்³ரஹ்மபூ⁴தமயாய ச ॥ 49॥
கிம் ஸ்தௌமி த்வாம் க³ணாதீ⁴ஶ யோக³ஶாந்திமயம் ப்ரபோ⁴ ।
யம் ஸ்தோதும் ந ஸமர்தா²ஶ்ச வேதா³த்³யா: ஶிவமுக்²யகா:॥ 50॥
ததா²பி ச யதா²பு³த்³தி⁴ஜ்ஞாநம் த்வம் ஸம்ஸ்துதோ மயா ।
ப⁴க்திம் தே³ஹி த்வதீ³யாம் மே த்³ரு’டா⁴மவ்யபி⁴சாரிணீம் ॥ 51॥
முத்³க³ல உவாச ।
இத்யுக்த்வா நிபபாதோர்வ்யாம் பத³ம் த்⁴ரு’த்வா மஹாயஶா: ।
க³ணேஶஸ்ய ச தேநாபி ஸமுத்தா²பித ஆத³ராத் ॥ 52॥
ஜகா³த³ க³ணநாத:²ஸ ரு’ஷப⁴ம் ப⁴க்தமுத்தமம் ।

ரு’ஷப⁴க்ரு’தா ஶ்ரீக³ணேஶஸ்துதி:

ஶிவஶிஷ்யம் ஶிவப்ரஜ்ஞம் ஸாக்ஷாத்³விஷ்ணும் ஸநாதநம் ॥ 53॥
(ப²லஶ்ருதி:)
க³ணேஶ உவாச ।
மதீ³யா ப⁴க்திரத்யந்தம் ப⁴விஷ்யத்யசலாநக⁴ ।
ஸ்தோத்ரம் த்வயா க்ரு’தம் மே து ஶாந்தித³ம் ப்ரப⁴விஷ்யதி ॥ 54॥
யம் யமிச்ச²தி தம் தம் வை தா³ஸ்யாமி ஸ்தோத்ரபாட²த: ।
ஶ்ரவணாந்நாத்ர ஸந்தே³ஹோ பா⁴வபூர்ணம் மதம் மம ॥ 55॥
இதி ரு’ஷப⁴க்ரு’தா ஶ்ரீக³ணேஶஸ்துதி:ஸம்பூர்ணா ॥
-॥முத்³க³லபுராணம் த்³விதீய: க²ண்ட:³ । அத்⁴யாய: 16 । 2.16 42-55॥
- .. mudgalapurANaM dvitIyaH khaNDaH . adhyAyaH 16 . 2.16 42-55..

